
Titclé taanud ke Yohani uu n wii

Lelee ritelé ntt kémee i we _ _
Utisi unyine kapi ye n sée re Kayusi ke Yohani

uu ritelé nti wi. Ari ukecad nkd rika nyu, insa kuu
Nléécaasimé ne asei n tikilé nmane. Umewee ye ne
Tiyotirefu mekd kddlelenle. Tiyotirefu ye icapine
kémee Uyukod unyine le ke Yohani uu n kési.

Ifaaci iyz mekériine ye mmé:
1. Uteléwole ye Kayusi pakarente, asei kuu n tikilg
ne pikei kuu Kirisi pikd n wapisi nnya (1-8).
2. Tiyotirefu nse ye nfasimé u tanaalenle (9-10).

3.U Temetlrusl 1301 sone nk) simisile (11-12).
4. U simaapo re u y¢ pi rilé6ld uu ko iydhaa pi papo

(13-15).

Iyahaa

1NE Uléécaa icGpine uwéése, née p5 Kayusi kam i
la ne kefa kese ritelé nti walu.

2 Unésane lala kecire, ne welu re poké nipa yo
kémee kéyu n si poké ko isare n 1aard yare kaa nni
Uléécaa ncee kémee kéyu n si meco. 3 Pirdmareco
pinyine ye nté kale api né simisi re nsimései ye
kepdmeé wele, pon ko risone n tikilé. Li rinékiy
ninukusele meyikiyiki. 4 Lika 4i ye rinékin ninukuse
ai tssu kam yé 11 ko te sinéwd ye asei tikilz.

Kayusi ye asei tikilenle
5 Unésane lala kecire, po ye pon yo n yekei re pd
Wa, po ye nyisele re po asei ute le ad ne Kirisi piks
li wai, nipa pin kuc3dyu piks. 6 Pi Uléécaa icapine
pikd keyu-i 1ila kaa pi n nyise kecad simisile. Pon n

fe pon pi n I€ yare kai Uléécaa kémee m pise piké ne
pincee rinoy, li nyamle. 7 Upiima pikei nnya kapi
ncée tikilg. Api pepee api Uléécaa n nyu anipe-ilika
yosi. 8 L& nnya Kkai pise re toké lipite pé 1€, t5 ne pg
toké ne kesé nsimései n yoole nnya.

Tiyotirefu ne Temetiriisi

9 Ne Uléécaa icapine pikd kételépi woile. Ama
Tiyotirefu yee iyukod pico kecoperiladurd yosi. 10Lg
nnya, nen ha piyei n hapo, ne mewai kuu n wapisi
un ko kerdcad nsimé képe simaankee keenkeene. L
ainkpani u tu. Uu ye kusane pimareco pee n sSnaapo
wa, Uu ye Ko nmurel re pepee piwai 1 la piké wa, uu
ko pee Uléécaa icapine-i pi lese.

11 Unésane lala kecire, kape ye ne likpe piwai
yiraane, ama a ye ne lisone yiraane. Nk6 yee lisone
n wai ye Uléécaa uks le, nko yee aképe n wai du
Uléécaa nyu.

12 Mpd dye ye simisi re Temetiriisi ye isoi sone
lele, hdi ricuruu nsimései mee ukemeé 11 we ye
nyisele re u isoi sone lele. T5 ne ko ukecad I¢ simisile.
P5 ko nyu re 1€ kari ukecad 1 simisi ye asei le.

Iyahaa torao
13 Ne nsimé meyd male ké p5 wiipo, amé am la ké
ritel¢ ne kéwole ne 18 wa. 14 Ne lale ké nfaani p3 vé,
ari pe€ n nyaneine ton ne simisi.
15 A ne nkinnine n we.
Pipdsane re ke pd yaasi. A pirdsane yaasi, aa pinnéi
nipa uye uiyahaa u pa.

